Til foreldra/forráðamanna nemenda í íslensku í 8.bekk
Í vetur verður unnið eftir Vallaskólaleiðinni í íslensku í 8.bekk. Kennt verður í lotum. Hver lota tekur þrjár vikur og lýkur með prófi. Prófdagar eru fyrirfram ákveðnir fyrir allt árið. Þeir eru skrifaðir á töfluna í upphafi hverrar lotu og eru einnig settir inn á Mentor.
Í upphafi náms er fundin út viðmiðunartala sem endurspeglar þá prófseinkunn sem nemandi ætti að geta náð. Þetta er gert í samráði við nemanda. Þú getur skoðað þessa einkunn, hún er á fyrsta einkunnablaðinu sem barnið kemur með heim.
Allar lotur eru byggðar upp á svipaðan hátt en misjafnt er hvaða þáttur íslenskunnar hefur mest vægi. Í hverri lotu má finna málfræði-, stafsetningar-, ritunar-, málfars- og bókmenntaverkefni. Auk þess er unnið með framsögn og tjáningu. 

Verkefnabókin heitir Skerpa 1 og er ein lota í einu tekin úr þeirri bók. Lotan er sett í þunna plastmöppu og þar eru gögn lotunnar höfð í þrjár vikur. Skerpa 1 er geymd í skólastofunni yfir veturinn og þynnist hún eftir því sem loturnar eru unnar.

Í upphafi lotu fær nemandinn afhent öll gögn lotunnar ásamt vinnuáætlun og leslista. Hann á því ekki að velkjast í vafa hvaða námsefni liggur fyrir næstu þrjár vikur. Kennari hefur skipt námsefninu niður á vikur honum til hægðarauka. Nemanda er þó í sjálfs valds sett að færa verkefni til og vinna í þeirri röð sem hann telur henta. Hann verður þó að gæta að því að vinna alltaf vel svo hann lendi ekki í tímaþröng í lok lotunnar. Vilji foreldri fylgjast með námi barnsins er gott að líta á verkefnaskrána.
Í þriðju og síðustu viku hverrar lotu eru verkefni sem tengjast framsögn og tjáningu.

Heimanám er misjafnt eftir nemendum, fer eftir vinnusemi í tímum. Þannig þarf nemandi sem stundar tímavinnu vel, ekki að bæta við miklu heimanámi.

Í lok hverrar lotu tekur nemandi próf og skilar öllum gögnum. Þá er átt við lotuna í plastmöppu og stílabók sem inniheldur þau verkefni sem átti að vinna á línustrikuð blöð. Ef allt gengur vel hefur nemandi lokið lotunni með þeim árangri sem til er ætlast. Ef ekki, rifjar hann efnið upp og endurtekur prófið. 
Ef þú hefur einhverjar spurningar um íslenskunámið þá vinsamlegast hafðu samband. 

